
1. ANTECEDENTES 

 

As proliferacións de moscas que veñen producíndose no concello de Tomiño 
(Pontevedra, Galicia) dende hai varios anos teñen xerado un malestar crecente entre a 
veciñanza das parroquias afectadas. Este fenómeno, caracterizado pola presencia de 
miles de moscas nas fachadas e interiores dalgunhas vivendas, afecta á calidade de vida 
da poboación e xera tamén preocupacións sanitarias e ambientais (Fig. 1). 

   

Figura 1. Fotografías de proliferacións de moscas tomadas polos veciños nas súas vivendas. 

Durante unha primeira fase de traballo realizada en 2023-2024, determinouse que a 
especie problemática é Musca domestica L., 1758 (Diptera: Muscidae). Coñecida 
comunmente como mosca doméstica, é un insecto de distribución global, de carácter 
xeneralista e multivoltino, que pode completar un ciclo de vida completo entre 16 a 45 
días segundo as condicións ambientais, e entre dez e doce xeracións ao ano en rexións 
temperadas. O seu máximo pico de abundancia adoita coincidir cos meses de verán e 
comezos do outono, cando as condicións de temperatura e humidade resultan máis 
favorables para o seu desenvolvemento. 

Entre os principais factores desencadeantes destas proliferacións destacan as malas 
prácticas no abonado con residuos gandeiros sen compostar, tanto en explotacións 
profesionais como non profesionais. A isto engádense outros elementos, como as 
condicións ambientais propias da rexión, e agravantes causados pola acción humana 
coma o impacto do cambio climático (aumento das temperaturas medias e prolongación 
das estacións cálidas) e as transformacións no uso do solo, especialmente cambio do 
uso do solo, de áreas forestais en monocultivos ou en zonas urbanizadas (Fig. 2). 

Figura 2. Esquema conceptual das múltiples causas das proliferacións de moscas. 

A pesar do diagnóstico das múltiples causas e da comunicación e accións informativas 
realizadas nos últimos anos cos principais actores implicados (sector agrario, 
administración e veciñanza), as proliferacións continúan producíndose. Isto evidencia a 
necesidade dun esforzo conxunto, activo e coordinado entre todos os sectores para 
avanzar cara a unha solución efectiva e sostible desta problemática. 

Por estas razóns, e no marco do Convenio de colaboración entre o Concello de Tomiño 
e o Grupo de Bioloxía Ambiental da Universidade de Vigo, darase continuidade a este 
proceso mediante a asistencia técnica á Mesa de Traballo para a Convivencia entre o 
Sector Agrario e a Veciñanza de Tomiño. 

Esta mesa ten como obxectivo principal favorecer o diálogo, a cooperación e o 
intercambio de información entre os diferentes axentes sociais implicados, promovendo 
boas prácticas que sexan realistas e consensuadas, que permitan reducir as 
proliferacións e mellorar a convivencia no territorio. 

2. OBXECTIVOS 

 

As actividades do Grupo de Bioloxía Ambiental (BA2) da Universidade de Vigo no marco 
do convenio co Concello de Tomiño “Mesa de Traballo para a convivencia entre o sector 
agrario e os veciños de Tomiño” fundamentaranse nos seguintes obxectivos:  

1. Levar a cabo unha enquisa a veciños, para minimizar os problemas ambientais que 
poidan causar as súas actividades (xestión de xardíns, hortas, etc.).  

2. Levar a cabo unha enquisa a produtores agrogandeiros para minimizar os problemas 
ambientais que poidan causar as súas actividades. 

3. Expoñer os resultados das enquisas na Mesa de Traballo.  

4. Participar nas reunións da Mesa de Traballo. 

3. MÉTODOS 

 

A mesa de traballo mantivo reunións periódicas de carácter técnico e operativo, nas que 
participaron especialistas en entomoloxía, sanidade ambiental, xestión pública e outros 
actores institucionais vinculados ao problema da praga de moscas. Estas sesións 
funcionaron como un espazo sistemático de intercambio de información, revisión de 
antecedentes técnicos e debate de estratexias de xestión. Durante as reunións 
presentáronse datos de seguimento, presentáronse os resultados provisionais, 
avaliouse a viabilidade das medidas a aplicar e consensuáronse metodoloxías de 
intervención, incluíndo accións de prevención, control e monitorización.  

Así mesmo, as reunións contaron coa participación activa da veciñanza das áreas 
afectadas, que expresou os seus puntos de vista, as problemáticas e as ameazas 
percibidas no seu contorno. Neste marco, proporcionouse apoio mediante a achega de 
información clara e actualizada sobre os procesos de control, o alcance das actuacións 
desenvolvidas e a normativa ambiental vixente, promovendo a transparencia, a 
comunicación bidireccional e a corresponsabilidade na xestión da problemática das 
poliferacións de moscas. 

Unha das actividades centrais deste proxecto é o deseño, o desenvolvemento e o análise 
da información das enquisas dirixidas a tres sectores fundamentais da nosa sociedade, 
directamente vinculados coa orixe e a posible solución do problema: 

-        A veciñanza do Concello de Tomiño 

-        As explotacións agrícolas (profesionais e non profesionais), e 

-        As explotacións gandeiras 

O propósito das enquisas foi recoller información precisa sobre a percepción social do 
problema ambiental relacionado coas proliferacións de moscas, o grao de afectación, as 
prácticas agrogandeiras,  e a disposición á colaboración dos responsables das 
explotacións agrogandeiras, co fin de deseñar estratexias de intervención eficaces e 
adaptadas á realidade local.  

3.1. Enquisas: participación e ciencia cidadá 

O uso de enquisas forma parte da metodoloxía comunmente empregada na ciencia 
cidadá, un enfoque cada vez máis relevante na investigación ambiental contemporánea 
que integra á poboación dunha rexión no proceso científico. Este modelo democratiza 
o coñecemento, promove a corresponsabilidade e xera datos de gran valor que 
dificilmente poderían obterse unicamente dende a academia. 

No caso concreto de Tomiño, a participación cidadá a través das enquisas permitiu: 

- Incorporar o coñecemento local e empírico das persoas que conviven a diario co 
problema, mellorando a precisión e a relevancia das análises. 

- Fomentar unha cultura de colaboración e corresponsabilidade, na que a 
veciñanza non é só receptora de información, senón tamén coprodutora de 
coñecemento e parte activa na toma de decisións. 

- Mellorar a empatía cas persoas das rexións máis afectadas cas proliferacións 
para que se apliquen as boas prácticas recomendadas polos técnicos e as 
administracións. 

- Aumentar a transparencia e a confianza institucional, ao facer visible que as 
políticas ambientais se fundamentan en evidencias obtidas coa participación 
directa da cidadanía. 

- Mellorar a calidade e continuidade dos datos ambientais, ao facilitar o 
seguimento temporal das condicións locais grazas á implicación sostida da 
comunidade. 

Deste modo, as enquisas non se limitan a ser un instrumento de diagnóstico, senón que 
constitúen un mecanismo de participación social e científica, no que a información 
recompilada serve tanto para orientar políticas públicas coma para fortalecer o tecido 
social arredor dun obxectivo común: acadar un equilibrio sostible entre o 
desenvolvemento agrario e a calidade ambiental e de vida da poboación de Tomiño. 

3.2. Deseño das enquisas 

Coa finalidade de que as enquisas constituísen unha ferramenta dentro do proceso de 
participación cidadá impulsado pola Mesa de Traballo para a Convivencia entre o Sector 
Agrario e a Veciñanza de Tomiño, o propósito foi recompilar información cuantitativa e 
cualitativa que permitise comprender con maior profundidade a percepción dos 
diferentes sectores sobre a problemática e cales poderían ser as mellores estratexias co 
fin de solucionalas. Paralelamente o diálogo directo cos diferentes participantes, 
permitiu unha participación activa e consciente da cidadanía e dos responsables das 
explotacións agrogandeiras no proceso de empatía cos veciños e veciñas afectados pola 
problemática, busca de solucións e o compromiso de facer cambios para mellorar a 
convivencia dos sectores produtivos e a veciñanza na rexión. 

Así, o deseño das enquisas baseouse nun enfoque mixto, combinando técnicas de 
análise cuantitativa (recollida de datos estruturados sobre prácticas, frecuencia de uso 
de abonos, xestión de residuos, etc.) con elementos cualitativos (opinións, percepcións, 
suxestións e experiencias persoais). 

A aplicación das enquisas realizouse mediante dúas canles complementarias: 

- En liña, dirixida aos veciños en xeral, mediante formularios dixitais accesibles 
desde a web do Concello de Tomiño, co obxectivo de facilitar a participación 
cidadá.  

- Presencial, a través de visitas a explotacións agrícolas e gandeiras para garantir 
a recollida directa de datos e a observación in situ das prácticas produtivas. 

O proceso de mostraxe procurou representar adecuadamente os tres sectores sociais 
clave e idealmente abarcando a maior diversidade xeográfica. Os datos recompilados 
son tratados de forma anónima e confidencial, conforme á normativa vixente en materia 
de protección de datos persoais. 

3.3. Obxectivos específicos das enquisas 

As enquisas (Anexo I) tiveran como obxectivos específicos: 

- Analizar a percepción social e o grao de afectación da veciñanza, así como o nivel 
de predisposición á colaboración en accións conxuntas de prevención e control. 

- Detectar necesidades de información e formación sobre as normativas, os 
procesos técnicos e as boas prácticas relacionadas co abonado de cultivos e a 
xestión de residuos agro-gandeiros. 

- Identificar alternativas viables e sostibles para o manexo dos xurros e outros 
residuos orgánicos, contribuíndo á redución das condicións favorables á 
proliferación de moscas. 

- Determinar explotacións susceptibles de seguimento individualizado, co fin de 
acompañar a posta en práctica de métodos responsables e avaliar a eficacia das 
medidas correctoras. 

- Localizar empresas e entidades interesadas en colaborar en fases posteriores do 
proxecto, fortalecendo a cooperación entre o sector público, o privado e o 
académico. 

4. RESULTADOS 

 
Un total de 89 veciños e responsables de explotacións agrogandeiras profesionais do 
Concello de Tomiño (Pontevedra) participaron respondendo ás enquisas entre setembro 
e novembro de 2025 (ver Material Dixital). Destas enquisas, 58 corresponderon a 
enquisas enviadas vía online polos veciños, mentres que 24 corresponderon a 
responsables do manexo de explotacións gandeiras e 18 de responsables de 
explotacións agrícolas. Estas últimas respondidas persoalmente nas explotacións ao 
persoal técnico da Universidade de Vigo.  
 
É importante incidir no feito de que as enquisas serviron para a recompilación de 
información e opinións, pero sobre todo, como ferramenta para que os participantes se 
involucrasen no proceso de procura de solucións. Isto foi fundamental, xa que nunha 
primeira fase de estudo sobre o diagnóstico das proliferacións acontecidas en Tomiño 
en anos recentes1, detectáronse diversas causas multifactoriais de orixe ambiental e 
tamén de prácticas empregadas por diversos sectores. Isto implicou que a procura de 
solucións requiriría dun esforzo de todos os sectores involucrados e non soamente dun 
grupo en particular da nosa sociedade. 
 
O traballo de campo permitiu un diálogo directo sobre prácticas, expectativas e posibles 
solucións que resultou inmensamente proveitoso para facer avances na sensibilización 
de tódolos sectores involucrados e na implementación de novas prácticas que 
contribuirán a reconducir as prácticas agrogandeiras para reducir os problemas 
ambientais asociados ás actividades do rural. 
 
Este traballo foi complementado con reunións periódicas durante o ano 2025 cos 
principais actores a nivel local, comarcal e comunitario, liderados polo persoal da 
Concellería de Medio Ambiente do Concello de Tomiño. 
 
Grazas ao traballo conxunto e individual dos participantes da Mesa de Traballo 
conseguíronse varios fitos: 
 

- Compromiso das maiores explotacións avícolas nunha mellor xestión de 
residuos. 

- Accións concretas para a implementación dunha planta de compostaxe local. 
- Suxestións de prácticas de abonado de campos de cultivo profesionais e non 

profesionais. 

 
A continuación detállanse os resultados para cada un dos grupos. 
 

                                                
1 Rojas-Nossa, S. V., Villar, I., Garrido, J., Mato, S. 2024. DIAGNÓSTICO DA PROLIFERACIÓN DE MOSCAS EN 
TOMIÑO. Informe presentado no marco do convenio entre o  Consello de Tomiño e a Universidade de 
Vigo. 

4.1. Enquisa dirixida á veciñanza 

4.1.1. Características xeográficas da mostra 

A enquisa foi respondida por 57 persoas, a maioría residentes nas parroquias de Amorín, 
Sta María de Tomiño, e Currás (Fig. 3 e Táboa 1).  

A mostra analizada corresponde maioritariamente a vivendas unifamiliares situadas nun 
entorno rural e periurbano, caracterizado pola proximidade ao Río Miño e a 
explotacións agrarias e gandeiras, e a unha diversidade de parcelas cultivadas (viñedos, 
hortas, froiteiras) de diferente área. 

 

Parroquia Número de 
participantes 

Amorín 18 

Currás 7 

Estás 2 

Figueiró 3 

Forcadela 4 

Goián 1 

Pinzás 1 

Piñeiro 4 

San Salvador de Tebra 1 

Sobrada 3 

Sta. María de Tebra 1 

Sta. María de Tomiño 9 

Taborda 3 

Total 57 

 

Figura 3. Esquerda: Ubicación das parroquias do Concello de Tomiño (fonte https://tomino.gal/). Dereita: 
Táboa 1. Número de participantes de cada una das parroquias que responderon á enquisa. 

Un dos rexistros foi eliminado para posteriores análises por duplicidade, xa que dúas 
persoas do mesmo domicilio deron respostas idénticas á enquisa. Por esta razón en 
adiante tratarase dun total de 56 respostas en total. 

4.1.2. Características das proliferacións 

Do total de 56 participantes, o 85,7% (correspondente a 48 rexistros) comunican que 
tiveron episodios de proliferacións de moscas nas súas vivendas (Táboa 2). A maioría 
rexistráronse en Amorín, Sta. María de Tomiño, Currás, Sobrada, Forcadela e Piñeiro. 
Por outra banda, un 16,7% dos enquisados non rexistrou ningunha proliferación na súa 
vivenda durante o ano 2025. 

Táboa 2. Frecuencia e intensidade das proliferacións rexistradas por parroquia no 2025 

 
Número de proliferacións rexistradas 

    

Parroquias 0 0-5 6-10 11-15 Varias Moitas 
Constante 

nunha época 
Total 

Amorín  5 1 3 1 5 3 18 

Currás 1 3 2    1 6 

Estás 2         

Figueiró  1    1 1 3 

Forcadela 1 2 1     3 

Goián 1         

Pinzás 1         

Piñeiro  1 1   1 1 4 

San Salvador de 
Tebra 

 1      1 

Sobrada     2 1  3 

Sta. María de 
Tebra 

1         

Sta. María de 
Tomiño 

1 5 1   1 1 8 

Taborda  1  1    2 

Suma 8 19 6 4 3 9 7 48 

As proliferacións ocorreron principalmente desde a primavera ata o outono (Fig. 4), con 
picos de máxima intensidade de Xuño a Setembro. 

 

 

 

 

 

 

 

 

Figura 4. Época na cal se rexistraron proliferacións de moscas no concello de Tomiño durante 2025. 

As proliferacións de moscas descritas polos participantes caracterízanse por unha 

aparición masiva, recorrente e de elevada intensidade de moscas, superando 

amplamente o que podería considerarse unha presenza estacional habitual. Cando se 

pediu aos enquisados que estimasen a densidade de moscas durante os episodios, estes 

responderan que os episodios preséntanse con densidades moi altas, frecuentemente 

superiores a 5–10 moscas por dm² (Fig. 5), chegando en numerosos casos a situacións 

de auténtica invasión das vivendas.  

 

 

 
 
 
 
 
 

 

 

 

 

 
Figura 5. Densidade de moscas por dm2 durante as proliferacións observadas polos veciños. 

 

4.1.3. Impacto para a poboación 

Na nube de palabras amósase as expresións máis recorrentes que aparecen canso se 
pregunta sobre o impacto das proliferacións na vida diaria dos veciños (Fig. 6). Estas 
proliferacións teñen un comportamento altamente intrusivo, afectando tanto a espazos 
interiores como exteriores das vivendas, impedindo o uso normal de ventás, terrazas e 
zonas de lecer, e xerando unha percepción xeneralizada de situación anómala, invivible 
e incompatible cunha calidade de vida aceptable. 

A percepción da poboación respecto ao impacto das proliferacións de moscas na 
calidade de vida é moi negativa e intensa, reflexando preocupacións tanto de tipo 
sanitario como social e principalmente psicolóxico. Os enquisados describen a situación 
como insoportable, molesta e intrusiva, cunha afectación directa á vida diaria dentro e 
arredor das súas vivendas.  

Entre os impactos máis destacados están: 

Saúde e benestar: as moscas xeran preocupación por posibles riscos sanitarios, 
especialmente en fogares con nenos ou bebés, ao que se suma a incomodidade de mal 
cheiro e fedor constante. Moitos consideran que a exposición prolongada a estas 
proliferacións afecta negativamente á saúde física e emocional, provocando estrés e 
sensación de vulnerabilidade. 

Figura 6. Nube de palabras chave sobre o impacto das proliferacións de moscas na calidade de vida dos 
veciños das zonas afectadas. 

Restricións nas actividades domésticas: a presenza de moscas limita a capacidade de 
abrir ventás, realizar comidas ao aire libre ou gozar do espazo exterior, obrigando aos 
habitantes a permanecer en condicións incómodas ou a empregar solucións paliativas 
como trampas, repelentes ou mantemento constante de limpeza. 

Impacto social e comunitario: algúns dos enquisados sinalan que as proliferacións 
afectan á convivencia coas veciñas e veciños, xerando conflitos ou queixas sobre 
prácticas agrícolas próximas, especialmente cando se perciben como causas externas 
fóra do seu control. 

Sensación de perda de control e frustración: as familias describen a situación como 
persistente e fóra de control, con episodios que poden durar semanas ou meses e que 
se repiten cada ano, creando unha percepción de impotencia e falta de alternativas 
eficaces para mitigalo. 

Efecto sobre a calidade de vida global: o impacto non é só puntual, senón que condiciona 
a rutina diaria, o descanso e o desfrute do fogar durante os periodos de maior presenza 
de moscas, chegando en casos extremos a considerar a venda da vivenda ou a mudanza 
como solucións.  

A percepción xeral é que estas proliferacións deterioran o ambiente doméstico e o 
benestar familiar, xerando unha experiencia negativa que se prolonga temporalmente 
e afecta á satisfacción vital. 

4.1.4. Actividades agrícolas dos veciños 

A maior parte dos participantes (92,9%) non dispoñen de explotacións agrícolas. O 
restante 7,1% conta con hortas domésticas, ou pequenas plantacións de froiteiras. Estas 
fincas teñen superficies que oscilan entre 100 e 2600 m², indicando un perfil de 
autoconsumo ou agricultura familiar. 

Do grupo de persoas con cultivos de autoconsumo, o 75% abona con compost que 
producen eles mesmos e o restante 25% abona os cultivos con abono orgánico 
comercial, e ningún deles obtén o abono por doazón ou compra nas explotacións 
gandeiras. En canto á época de aplicación, a fertilización realízase principalmente na 
primavera e comezos do verán, coincidindo co ciclo de plantación e crecemento da horta 
e os froiteiros. Estas persoas non acumulan o abono no campo antes de aplicalo, senón 
que compostan e mesturan o compost co chan directamente. 

4.1.5. Percepción sobre as causas das proliferacións e as alternativas de 
solución 

Dado o carácter rural e semirural da mostra, os veciños sinalan a proximidade de 
explotacións agrícolas e gandeiras, principalmente de kiwi, viñedo, galiñas, porcos e 
cabalos. Unha parte dos participantes relaciona a proliferación de moscas coa mala 
xestión dos xurros nesas explotacións. En varios casos, os enquisados asocian 
directamente a proliferación co uso de abonos frescos sen compostar, especialmente 
de orixe gandeira. Tamén se menciona a deforestación e falta de depredadores naturais 
como factor agravante.  

Un grupo reducido afirma que seguiría usando os abonos do mesmo xeito. Con todo, 
unha maioría declara estar disposta a cambiar o tipo de fertilización, optando por 
alternativas máis seguras: 

- Compraría abonos naturais e non problemáticos producidos nas propias 
explotacións gandeiras. 

- Compraría abonos naturais producidos nunha planta de compostaxe local. 

 Só unha minoría indica que deixaría de abonar completamente. 

A maioría dos fogares teñen árbores e arbustos na súa finca, o que contribúe á presenza 
de fauna auxiliar.  

Dentro das alternativas (Táboa 2), as accións máis propostas polos veciños para mellorar 
o control biolóxico son: 

- Colocar caixas niño para paxaros insectívoros. 

- Plantar árbores e arbustos autóctonos. 

- Fomentar a biodiversidade nos xardíns (non eliminar toda a vexetación 
espontánea). 

- Tamén se suxire a creación dunha planta de compostaxe local centralizada e a 
mellora da vixilancia sobre o uso de abonos frescos. 

Táboa 2. Solucións suxeridas polos veciños para reducir as proliferacións. 

Posibles medidas plantexadas polos veciños Núm. 

Colocar caixas niño 26 

Plantar árbores e/ou arbustos 19 

Non o sei 4 

Avisar ao SERPRONA/CONCELLO a próxima vez que sexa insoportable e non só ao 
titular do galiñeiro 

1 

Calquera que fose necesario para acabar con esta praga 1 

Control de plantacións 1 

Facer zonas de cría de aves depredadoras de insectos , andoriñas, morcegos, etc. 1 

Creo que as velutinas teñen culpa de que moitos insectos escaseen. Eu teño 
trampas e caen moitísimas.  

1 

Ter reductos de biodiversidad animal (non tanto xardín perfecto) 1 

Xa teño de todo o que podía ter/ Non necesito 
2 

 

Os resultados apuntan a que: 

- Existe unha percepción xeneralizada de que o uso inadecuado de abonos frescos 
está estreitamente vinculado coa proliferación de moscas. 

- A poboación está sensibilizada e aberta a alternativas máis sostibles, sempre que 
estas sexan viables e accesibles. 

- É necesario un traballo coordinado entre administración, explotacións gandeiras 
e veciñanza para mellorar a xestión dos residuos orgánicos e reducir o impacto 
ambiental. 

Con todo, un dos problemas detectados é a pouca comunicación dos veciños ao Concello 
mediante os  canais formais habilitados para tal fin. Só o 14% dos veciños chegaron a 
comunicar formalmente o problema ao Departamento de Medio Ambiente. A maioría 
limítase a facer comentarios informais entre veciños ou en redes sociais locais. Por 
tanto, tamén é necesario incidir nunha comunicación máis adecuada entre os diferentes 
sectores que contribúa a unha mellor convivencia. 

4.2. Enquisa dirixida ao sector agrario 

A continuación, preséntanse os resultados correspondentes ás explotacións agrícolas 
incluídas na mostra, coa finalidade de contextualizar a análise posterior. A mostra está 
integrada por 18 explotacións agrícolas activas, que abranguen principalmente cultivos 
leñosos (viñedo, kiwi e aguacate) e produción ornamental, representando os principais 
sistemas produtivos da área de estudo.  
 
A dimensión das explotacións amosa unha elevada variabilidade, con superficies que 
oscilan desde unidades de pequena escala, inferiores a 1 ha ou con produción intensiva 
en testo, ata explotacións extensivas de viñedo que alcanzan ou superan as 80 ha.  
 
Esta heteroxeneidade estrutural, xunto coa diversidade de prácticas de fertilización (uso 
de abonos orgánicos, minerais ou combinacións de ambos), proporciona unha base 
representativa para avaliar os patróns de manexo do solo e as estratexias propostas polo 
sector agrario en relación coa xestión de fertilizantes e os seus posibles impactos 
ambientais.  
 

4.2.1. Plantas cultivadas e sistema de cultivo 

A distribución das explotacións agrarias profesionais que participaran nas enquisas 
amosan unha maior participación das explotacións de kiwi, seguidas polas cultivos 
ornamentais e viña, mentres que o aguacate aparece representado por un número 
menor de explotacións (Fig. 7). Esta diversidade reflicte a heteroxeneidade do tecido 
produtivo da zona de estudo e a coexistencia de sistemas agrícolas con necesidades de 
manexo diferenciadas. 

 

 

 

 

 

 

 

 

Figura 7. Número de explotacións profesionais que colaboraron cubrindo as enquisas. 

En canto á superficie das explotacións os resultados amosaron unha notable 
variabilidade segundo o tipo de cultivo. As viñas presentan superficies que van desde 
4,5 ata 85 hectáreas, cunha media aproximada de 57 hectáreas, reflectindo a presenza 
tanto de explotacións pequenas como de parcelas de gran escala (Fig. 8).  

Figura 8. Os principais cultivos no chan representados nas enquisas foron os viñedos (arriba), o kiwi 
(intermedio) e o aguacate (abaixo). 

Figura 9. Cultivo de plantas ornamentais en testos, con dous tipos de manexo: a ceo aberto (arriba) e en 
invernadoiro (abaixo). 

No caso do kiwi, as superficies sitúanse entre 2 e 9 hectáreas, adaptándose á 
mecanización parcial e ás características do terreo. Pola súa banda, os cultivos 
ornamentais teñen superficies comprendidas entre 8 e 45 hectáreas, sendo habitual o 
cultivo en testos ou contedores, o que implica un manexo máis intensivo e unha maior 
densidade de plantación.  

Os resultados do estudo indican que o sistema de cultivo predominante nas explotacións 
analizadas é o cultivo en chan en campo aberto (Fig. 10), especialmente nas plantacións 
de produción de fruta, como viña, kiwi e aguacate, nesta orde considerando a cantidade 
de explotacións e a amplitude de terreo dedicada a estes cultivos (Fig. 7).  

Pola contra, as explotacións que comercializan plantas ornamentais presentan unha 
maior diversidade de sistemas, destacando o cultivo principalmente en testo ou 
contedor, tanto en exterior como baixo estruturas de protección tipo invernadoiros e 
invernadoiro ventilado con malla (Figs. 9 e 10), empregando substratos artificiais e 
sistemas de rega e fertilización altamente controlados.  

Figura 10. Tipo de sistema de cultivo segundo as plantas cultivadas. 

 

Esta diferenciación reflicte unha clara adaptación do sistema de cultivo ás esixencias 
produtivas de cada tipoloxía agrícola, así como aos condicionantes de manexo, 
mecanización e control sanitario. A coexistencia destes sistemas no ámbito de estudo 
evidencia a heteroxeneidade do sector agrario do Baixo Miño e a necesidade de 
considerar as particularidades de cada modalidade de cultivo á hora de avaliar prácticas 
de fertilización, riscos ambientais e estratexias de sostibilidade. 

Os cultivos profesionais e os viveiros de plantas ornamentais non presentaran rexistros 
recentes de abandono de parcelas ou por cambio de actividade. Polo contrario, son 
empresas en crecemento durante os derradeiros anos. En contraste, varios dos 
enquisados expresaran un comportamento contrario nas pequenas leiras e campos non 
profesionais, cunha tendencia ao abandono das labores agrícolas por campesiños 
dedicados aos cultivos de autoconsumo. 

Estes aspectos sumados ao crecemento da actividade agrícola profesional no concello 
resaltan a relevancia do sector a nivel económico, pero tamén a necesidade de mellorar 
tódolos procesos involucrados na actividade. 

4.2.2. Uso de abonos polo sector agrario 

En canto ao tipo de abonado empregado, obsérvase un claro predominio do uso de 
fertilizantes inorgánicos, ben de forma exclusiva ou combinados con abonos orgánicos 
(Táboa 3). 

Algunhas explotacións aplican o abono orgánico en inverno (Fig. 11), con posterior 
enterrado ou incorporación mecánica, mentres que outras realizan aplicacións puntuais 
condicionadas pola climatoloxía ou pola dispoñibilidade do produto. 

 

0

1

2

3

4

5

6

Ornamentais Kiwi Viña Aguacates

N
ú

m
er

o
 d

e 
ex

p
lo

ta
ci

ó
n

s 
ag

ra
ri

as
 c

o
n

 
d

if
e

re
n

te
s 

si
st

em
as

 d
e

 c
u

lt
liv

o

Cultivo

Chan

Maceta

Maceta e chan



MESA DE TRABALLO POLA CONVIVENCIA DO SECTOR AGRO-COA VECIÑANZA 

 

20 

 

Táboa 3. Número de explotacións participantes nas enquisas e tipos de abono usados 
nos diferentes cultivos. 

Cultivo Explotacións 

  Tipo de abono     

Compost Vermicompost 
Orgánicos e 
inorgánicos 

Inorgánicos 

Kiwi 6     1 5 

Viña 5 1 1 3   

Planta ornamental 5       5 

Aguacate 2     1 1 

  

 

Figura 11. Proporción de cultivos abonados en diferentes épocas (esquerda) e frecuencia de 
abonado (dereita). 

Pola contra, o uso de fertilizantes minerais concéntrase maioritariamente entre a 
primavera e o verán, coincidindo cos períodos de maior demanda nutricional dos 
cultivos. En sistemas de abonado con abonos inorgánicos que usan fertirrigación (Táboa 
3), especialmente en kiwi e planta ornamental, o abonado mineral realízase de maneira 
máis continua ao longo da campaña, con aplicacións semanais ou quincenais, axustadas 
ao estado fenolóxico e ás necesidades específicas do cultivo. 

Os datos obtidos amosan que a época de abonado está fortemente condicionada polo 
tipo de cultivo e polo tipo de fertilizante empregado (orgánico vs. mineral). No caso dos 
abonos orgánicos, a maioría das explotacións concentra a súa aplicación nos períodos 
de outono e inverno (Fig. 11), especialmente nos cultivos de viña, kiwi e aguacate. Esta 
práctica responde tanto a criterios agronómicos (menor risco de lixiviación, mellor 
integración no solo e menor interferencia co ciclo vexetativo), como a consideracións 
ambientais, ao reducir a aparición de cheiros e a actividade de insectos.  

En canto á frecuencia de abonado, obsérvase unha elevada variabilidade. O abonado 
orgánico adoita realizarse con baixa frecuencia, desde unha aplicación anual ata 
intervalos de varios anos (cada 2–3 anos e, nalgúns viñedos, incluso cada 10 anos), 
dependendo da cantidade aplicada, da fertilidade inicial do solo e dos resultados das 

analíticas (Fig. 11). Pola súa banda, o abonado mineral presenta frecuencias máis altas, 
que van desde aplicacións anuais únicas ata esquemas intensivos con aplicacións 
periódicas durante toda a campaña produtiva. 

As explotacións que realizan analíticas de solo de maneira regular (xeralmente cunha 
frecuencia anual) tenden a axustar tanto a época como a frecuencia do abonado, 
adoptando estratexias máis racionais e específicas por parcela. Pola contra, nas 
explotacións onde as analíticas son esporádicas ou inexistentes, a frecuencia de 
abonado baséase maioritariamente na experiencia previa ou en recomendacións 
estándar. 

Estes resultados suxiren unha forte dependencia dos insumos minerais na maioría das 
explotacións, aínda que unha parte significativa incorpora prácticas de fertilización 
mixta, o que podería reflectir unha transición cara a modelos de manexo máis 
integrados.  

En conxunto, os resultados indican que o sector agrícola mostra unha clara 
diferenciación estacional entre abonos orgánicos e minerais, cunha tendencia xeral a 
reducir a frecuencia do abonado orgánico e concentrar a súa aplicación durante o 
inverno, mentres que o abonado mineral emprégase como ferramenta de axuste fino 
da nutrición dos cultivos ao longo do ano. Esta combinación de estratexias reflicte unha 
adaptación progresiva ás esixencias produtivas e ambientais, aínda que cunha marcada 
heteroxeneidade entre explotacións. 

4.2.3. Alternativas de solución propostas polo sector agrario 

En xeral, o sector agrario amosa unha actitude pragmática e condicionada polas 
esixencias normativas, económicas e técnicas á hora de propoñer solucións relacionadas 
co uso de fertilizantes e abonos orgánicos. As respostas reflicten unha diversidade de 
posturas, fortemente influída polo tipo de cultivo (viña, kiwi, aguacate, ornamental) e 
polo sistema produtivo (convencional, ecolóxico ou mixto). 

A partir da información recompilada nas enquisas ás explotacións agrarias, pódese 
realizar unha análise cualitativa das posibles solucións suxeridas polos participantes 
fronte aos problemas asociados á xestión de estercos/xurros e ás proliferacións de 
moscas (Fig. 12). As respostas amosan un conxunto de medidas recorrentes, cun grao 
de aceptación variable segundo o tipo e tamaño da explotación. 

A maioría dos produtores continuaría a facer as mesmas prácticas de abonado (Fig. 12). 
Aínda que, tamén hai aceptación de novas alternativas, pero en ningún caso os 
agricultores deixarían de abonar os seus cultivos completamente.  

Como alternativas, unha das principais liñas de solución identificadas é a preferencia 
polo uso de abonos orgánicos ben tratados, especialmente cando estes proceden de 
procesos de compostaxe controlada. Algúns produtores estaría disposto a comprar 
abonos naturais e non problemáticos producidos en explotacións gandeiras (Fig. 12), 
sempre que estes garantan estabilidade, seguridade sanitaria e facilidade de aplicación. 

Esta predisposición increméntase notablemente cando se propón a existencia dunha 
planta de compostaxe local centralizada (Fig. 12), vista como unha solución que 
permitiría reducir riscos ambientais, malos cheiros e a aparición de insectos, ademais de 
asegurar un produto homoxéneo e certificado. 

 

Figura 12. Porcentaxe de respostas positivas (barra azul) e negativas (barra alaranxado) sobre a 
disposición dos participantes para implementar accións tendentes á mellora da calidade medioambiental 
da contorna co fin de reducir o uso de abonos frescos.  

Tamén se detecta que unha parte importante do sector, especialmente nas explotacións 
de maior tamaño ou máis tecnificadas, continuaría empregando os abonos do mesmo 
xeito que nos últimos anos (Fig. 12), fundamentalmente aquelas que cultivan en testo 
ou contedor, con substratos comerciais. Nestes casos, o abonado realizase de xeito 
controlado e dependente das necesidades de cada planta. 

Outra solución recorrente é a mellora das prácticas de aplicación do abono, máis que un 
cambio radical de fertilizante. Moitos agricultores sinalan como medidas clave o 
abonado en épocas axeitadas (principalmente no outono-inverno no caso dos 
orgánicos), o enterrado rápido do abono, o uso de maquinaria específica (abonadoras, 
fertirrigación, localizadores) e a evitación da acumulación prolongada no campo. Estas 
prácticas son vistas como eficaces para minimizar problemas de insectos e olores sen 
alterar significativamente o sistema produtivo. 

Cómpre salientar que o paso a abonos industriais exclusivamente ou o abandono total 
do abonado son opcións minoritarias e pouco aceptadas, xa que se consideran 
incompatibles coa sustentabilidade produtiva ou coa fertilidade dos solos a medio e 
longo prazo. O sector prioriza manter a capacidade produtiva dos cultivos, sempre 
dentro dos límites que marca a normativa. 

Varias respostas apuntan á necesidade de certificación, información clara e 
acompañamento técnico, especialmente no caso dos abonos orgánicos. A confianza no 
produto, o cumprimento normativo e a dispoñibilidade local son factores determinantes 
para que as solucións propostas sexan asumidas polo sector. 

En relación coa xestión integrada de pragas, parte do sector aposta por solucións 
complementarias como a plantación de árbores e arbustos, a creación de corredores 
ecolóxicos ou a colocación de caixas niño e hoteis de insectos (Fig. 12). Non obstante, 
tamén se expresa certo escepticismo sobre a súa eficacia real, especialmente cando 
existe a obriga legal de aplicar tratamentos insecticidas, o que limita o impacto destas 
medidas de control biolóxico. 

No contexto territorial analizado resulta especialmente relevante destacar a existencia 
dun proxecto impulsado por unha destilería local para a implantación dunha planta de 
compostaxe, concibida co obxectivo de valorizar os residuos como abono orgánico para 
os seus propios cultivos. Esta iniciativa representa unha oportunidade estratéxica de 
gran interese, ao tratarse dun axente implantado no territorio, cunha demanda real de 
fertilizante e cunha capacidade técnica e organizativa que pode facilitar a posta en 
marcha do proceso. 

Este proxecto pode funcionar como experiencia piloto de referencia a nivel local, 
permitindo testar, en condicións reais, modelos de recollida, tratamento e 
transformación dos residuos procedentes das explotacións da contorna. A súa 
implementación permitiría demostrar a viabilidade técnica da compostaxe a escala 
local, así como avaliar os beneficios ambientais asociados, entre eles a redución de 
olores, a diminución do risco de proliferación de moscas e a mellora da estabilidade e 
calidade do abono final. Ademais, ao destinarse o compost resultante ao abonado de 
cultivos propios, péchase o ciclo de nutrientes no propio territorio, reforzando os 
principios da economía circular. 

Desde unha perspectiva máis ampla, esta planta podería converterse nun punto de 
partida para a cooperación, servindo como espazo de aprendizaxe, demostración e 
transferencia de boas prácticas. A experiencia acumulada permitiría, no futuro, valorar 
a súa replicabilidade ou ampliación, ben mediante a incorporación doutros produtores 
interesados ou a través do deseño de solucións complementarias a menor escala nas 
propias explotacións. En conxunto, trátase dunha iniciativa con alto potencial para 
avanzar cara a unha xestión máis sostible dos xurros, cun impacto positivo tanto 
ambiental como social no ámbito local. 

4.3. Enquisa dirixida ao sector gandeiro 

A mostra analizada comprende un total de 24 explotacións activas, que representan 
unha ampla diversidade en tipo de produción, tamaño, manexo do gando e prácticas de 
xestión de estercos. A maioría corresponde ao sector avicultura, tanto para produción 
de carne como para posta de ovos, aínda que tamén se inclúen explotacións de vacún, 
porcino, equino e mixtas (ovino, caprino, vacún e porcino). Esta variedade permite 

observar diferenzas significativas na infraestrutura, os ciclos produtivos e as prácticas 
de xestión de residuos. 

En xeral, os datos evidencian unha forte concentración de animais nas explotacións de 
avicultura, tanto para posta como para carne, mentres que as explotacións de especies 
máis grandes e extensivas teñen menor densidade animal, maior variabilidade e un 
manexo máis extensivo (Táboa 4). Esta diferenza de tamaño e intensidade produtiva 
inflúe directamente nos patróns de xestión de xurros, frecuencia de transporte e 
potencial impacto ambiental, como as proliferacións de moscas ou a necesidade de 
compostaxe. 

Táboa 4. Tipoloxía e tamaño das explotacións gandeiras profesionais de Tomiño. 

Tipo de explotación Nº explotacións Media de cabezas/animais Rango (mín-máx) 

Recría de avicultura para posta 10 41.250 10.000 – 120.000 

Recría de avicultura para carne 5 30.100 17.500 – 40.000 

Porcino 2 412 24 – 800 

Vacún en extensivo 6 28 5 – 58 

Equino 1 30 30 – 30 

Mixta (vacún, porcino, aves) 4 53 40 – 80 

 

4.2.1. Tipos de cama dos animais nas explotacións gandeiras 

A análise dos tipos de cama empregados nas explotacións gandeiras do ámbito de 
estudo amosa unha diferenciación segundo o sector produtivo, condicionada polo 
sistema de manexo, o tipo de animal e a intensidade da explotación. Estes resultados 
permiten comprender mellor tanto a xeración de estercos como as características físicas 
do material resultante e o seu potencial impacto ambiental. 

Nas explotacións avícolas, o uso de cama é maioritario, especialmente nas dedicadas á 
recría para carne e, en menor medida, nas de recría para posta en sistemas no chan. A 
viruta de madeira, principalmente de piñeiro, é o material máis empregado (Fig. 13), 
seguida do serrín. Estas camas caracterízanse por unha elevada capacidade de absorción 
e por mesturarse directamente cos excrementos ao longo do ciclo produtivo, dando 
lugar a un esterco sólido cun contido orgánico elevado. Pola contra, nas explotacións 
avícolas con sistemas en xaula ou con bandas, a presenza de cama é inexistente ou moi 
reducida, xerándose xurros máis frescos e húmidos, que requiren unha retirada 
frecuente e presentan un maior risco de impacto se non se xestionan adecuadamente. 

No caso das explotacións de porcino, obsérvase unha maior diversidade de sistemas. 
Nas explotacións intensivas predominan os pavimentos sólidos ou emparrillados, nos 

que o xurro cae directamente a fosas, ás veces mesturado con auga de limpeza, sen uso 
de cama propiamente dita. Non obstante, en explotacións de menor tamaño ou de 
carácter máis tradicional emprégase viruta (Fig. 13), que se combina cos excrementos e 
facilita prácticas de pre-compostaxe. Este tipo de cama contribúe a reducir a humidade 
e a mellorar o manexo do esterco, aínda que require unha retirada máis frecuente. 

 

Figura 13. Tipos de cama para os animais nas instalacións das explotacións gandeiras. 

Nas explotacións de vacún, especialmente nas de carácter extensivo, o uso de cama é 
máis limitado. Moitos animais permanecen a maior parte do tempo ao aire libre, sobre 
solo natural (Fig. 13), pradeiras ou monte, polo que a produción de esterco concentrado 
é menor. Cando existe estabulación parcial, principalmente en períodos de chuvia ou 
frío, emprégase palla ou herba seca como cama, xerando un esterco máis fibroso e 
estruturado. Este tipo de material é considerado polos propios gandeiros como un 
abono xa parcialmente madurado e de fácil integración no solo. 

Nas explotacións mixtas ou extensivas con varias especies, o patrón é semellante ao do 
vacún, predominando o solo natural como superficie de descanso, complementado 
ocasionalmente con palla, herba seca ou restos vexetais. Nestes casos, a cama non se 
concibe como un elemento central do sistema produtivo, senón como un apoio puntual, 
e o esterco resultante preséntase en volumes máis reducidos e cun impacto ambiental 
menor. 

En conxunto, os resultados indican que o tipo de cama condiciona de forma decisiva a 
cantidade, composición e manexo do esterco xerado, sendo especialmente relevante 
nas explotacións avícolas, onde o uso de viruta e serrín dá lugar a grandes volumes de 
material orgánico concentrado. Esta realidade debe ser tida en conta no deseño de 
medidas de xestión, xa que os sistemas con cama orgánica presentan un maior potencial 
para a compostaxe, mentres que os sistemas sen cama ou con elevada humidade 
requiren estratexias máis estritas de control e tratamento para minimizar os impactos 
ambientais. 

En relación coa acumulación de xurros ou esterco dentro das explotacións, os datos 
indican que esta práctica está bastante estendida, aínda que con modalidades moi 

diferentes. Aproximadamente o 67% das explotacións enquisadas acumulan os xurros 
ou estercos dentro do propio asentamento, polo menos de maneira temporal, 
normalmente en pilas no exterior das naves, ocasionalmente cubertas con plástico e, 
nalgúns casos, mesturadas con material estruturante (viruta, palla ou restos vexetais) 
favorecendo a fermentación.  

Pola contra, arredor do 33% das explotacións non realizan acumulación interna, xa que 
o esterco é retirado con moita frecuencia (entre 2 e 5 días) e aplicado directamente ao 
campo ou levado por terceiros pouco despois da súa extracción. Este tipo de xestión 
faise principalmente en explotacións avícolas, con un alto número de animais e que 
ademais teñen un sistema de gaiola ou bandas sen presencia de estruturante vexetal na 
cama dos animais. Isto fai que se produza unha elevada cantidade de xurro fresco, sen 
estruturante, que vai directamente ao campos de cultivo. É común que unha vez levado 
ao campo os xurros non se fermenten ou composten en pilas cubertas, se non que o 
xurro fresco estendese na superficie do campo en grandes cantidades e déixase así por 
varios días. Isto atrae ás moscas que xa habitan en abundancia na rexión polo proceso 
explicado na Figura 2. Esta gran cantidade de materia orgánica fresca dispoñible e as 
condicións ambientais ideais da rexión favorecen o seu ciclo vital reprodutivo. Facendo 
que poucos días mas tarde da aplicación do xurro ao chan, emerxan miles de moscas 
adultas nun corto período de tempo, formando así as proliferacións problemáticas e 
contribuíndo a manter unha elevada poboación na rexión. 

4.3.2. Xestión dos estercos 

Os resultados amosan que algúns gandeiros teñen unha idea aproximada, pero pouco 
precisa sobre a cantidade de residuos orgánicos producidos nas explotacións. Das 24 
explotacións, aproximadamente o 33% proporcionan estimacións cuantitativas, que van 
desde 1 tonelada ao ano en pequenas explotacións porcinas ou vacúns ata 70–80 
toneladas ao ano en explotacións avícolas de maior tamaño. O 67% restante non ofrece 
datos ou declara que non sabe cuantificar, debido á variabilidade do volume xerado, á 
venda ou cesión a terceiros e á falta de medición sistemática. Nas observacións, algúns 
gandeiros indican cálculo baseado en metros cúbicos por lote e número de ciclos ao ano, 
mentres que outros recoñecen que “é difícil estimalo, porque vai variando coas crianzas 
e co destino do xurro”. Isto evidencia que, aínda que existe un coñecemento práctico do 
volume xeral xerado (especialmente nas explotacións máis tecnificadas ou controladas 
por empresas matriz), non se conta con rexistros fiables e sistemáticos, o que limita a 
planificación e optimización da xestión dos estercos. 

No que respecta ao transporte de xurros fóra do asentamento para a súa acumulación, 
obsérvase que esta práctica é tamén relativamente frecuente entre as explotacións 
analizadas. Aproximadamente o 58% das explotacións transportan os xurros ou estercos 
a un lugar externo á explotación para a súa acumulación temporal, como poden ser 
fincas próximas, montes, parcelas agrícolas ou puntos de acopio utilizados por 
agricultores, onde adoitan apilarse e, en moitos casos, cubrirse con plástico ata o seu 
uso final. Pola contra, arredor do 42 % das explotacións non realizan acumulación fóra 
do asentamento, ben porque aplican o esterco directamente nas parcelas no momento 
da retirada, ben porque non xeran volumes significativos ou dispoñen de sistemas de 

retirada continua. Esta práctica de acumulación externa é especialmente habitual nas 
explotacións avícolas e mixtas, nas que o esterco é recollido por terceiros ou trasladado 
a parcelas afastadas das instalacións, mentres que nas explotacións extensivas de vacún 
é máis común a aplicación directa sen almacenamento intermedio. En conxunto, os 
datos reflicten unha dependencia relevante de espazos externos para a xestión do 
esterco, con solucións maioritariamente informais e adaptadas ás posibilidades de cada 
gandeiro ou territorio. 

En xeral, os datos amosan unha gran variabilidade nos tempos de permanencia dos 
xurros dentro das instalacións (Fig. 14), directamente relacionada co tipo de 
explotación e co destino posterior do esterco. Aproximadamente o 38% das 
explotacións indican permanencias curtas, inferiores a 1 semana (entre 1 e 5 días), 
propias sobre todo de explotacións avícolas intensivas, nas que o esterco se retira con 
frecuencia e se aplica ou traslada rapidamente. Un 29% das explotacións presentan 
períodos intermedios, que van desde 1 ata 3 meses, coincidindo con acumulacións 
temporais en parcelas agrícolas ou montes, á espera do momento axeitado para o 
abonado. Finalmente, arredor do 33% restante declaran permanencias longas, de 4 
meses ata 1 ano, ou mesmo “unha vez ao ano”, o que adoita corresponder a 
explotacións extensivas ou mixtas, onde o esterco se acumula para favorecer a súa 
fermentación ou compostaxe antes da aplicación. Nas observacións repítese con 
frecuencia que o esterco se apila e se cobre con plástico, que depende da época do ano 
ou da dispoñibilidade dos agricultores, e que en moitos casos non se coñece con 
exactitude o tempo de permanencia, o que evidencia unha xestión baseada na práctica 
tradicional máis que nun control temporal sistemático. 

 

 

 

 

 

 

Figura 14. Tempos de permanencia dos xurros dentro das instalacións 

No relativo ao tratamento de xurros antes do seu transporte ao destino final, os 
resultados indican que o tratamento previo non é unha práctica xeneralizada (Fig. 15), 
aínda que existen experiencias puntuais relevantes. Aproximadamente o 33% das 
explotacións declaran someter os xurros ou estercos a algún tipo de tratamento, 
fundamentalmente fermentación ou compostaxe básica, realizada mediante apilado, 
mestura con material estruturante (viruta, palla, follas) e cubrimento con plástico para 
favorecer o proceso.  

Pola contra, a maior parte das explotacións (o 67% restante) non aplica ningún 
tratamento previo, limitándose a transportar o esterco tal e como se retira das 
instalacións para a súa aplicación directa en parcelas agrícolas ou para a súa cesión a 
terceiros. Nas observacións destaca que, mesmo nos casos nos que se declara 
tratamento, este adoita ser informal e non sistematizado, sen control de tempos nin 
parámetros, o que reflicte unha falta de infraestruturas específicas e de recoñecemento 
destas prácticas como procesos de compostaxe propiamente ditos. Estes datos poñen 
de manifesto unha marxe importante de mellora na valorización do esterco mediante 
tratamentos previos. 

En canto ao destino final dos xurros, as enquisas amosan que o uso agrícola é 
claramente maioritario, aínda que con diferentes modalidades. Aproximadamente o 
62% das explotacións destinan os xurros ao abonado de terreos propios, tanto pradeiras 
como cultivos, o que reflicte unha integración directa do esterco na xestión agraria da 
propia explotación. Pola outra banda, arredor do 54 % das explotacións indican a doazón 
ou venda directa a terceiros, ben sexa para hortas familiares ou para cultivos 
profesionais, opción que é especialmente frecuente nas explotacións avícolas con maior 
produción de esterco. Cómpre sinalar que estas porcentaxes non son excluíntes, xa que 
varias explotacións combinan ambos destinos segundo a dispoñibilidade de terra ou a 
época do ano. Só unha porcentaxe moi reducida menciona outros destinos alternativos, 
como a eliminación fóra do ámbito agrícola ou a valorización máis industrial, o que 
confirma que o esterco segue a ser percibido fundamentalmente como un recurso 
fertilizante, cun aproveitamento maioritariamente local e pouco diversificado. 

 

Figura  15. Porcentaxe de respostas positivas (barra azul) e negativas (barra alaranxado) sobre a xestión 
de residuos orgánicos nas explotacións gandeiras. 

En canto a trazabilidade da cadea de transporte de residuos das explotacións 
gandeiras ata o destino, os resultados amosan que responsables das explotacións 
gandeiras comunmente (o 71%) non fan un control ou inventario das parcelas ás que se 
levan os xurros (Fig. 15). Isto xustificase polos responsables das explotacións, ben 
porque consideran que non lles é esixido pola administración correspondente, ben 
porque o esterco se destina sempre ás mesmas parcelas ou porque é retirado 
rapidamente por terceiros, perdéndose así a trazabilidade do destino final.   

Por outra banda, aproximadamente o 29% das explotacións indican que levan algún tipo 
de control ou inventario, aínda que na maioría dos casos se trata de anotacións básicas 
ou coñecemento informal, máis que dun rexistro sistemático e documentado. Nas 
observacións repítese a idea de que “se sabe máis ou menos onde vai”, ou que o control 
se limita á facturación da venda, o que pon de manifesto unha fenda entre a práctica 
real e os requirimentos potenciais de xestión e control, especialmente relevante de cara 
a futuras esixencias normativas ou iniciativas de xestión conxunta dos xurros. 

4.3.3. Coñecemento sobre a normativa 

Das 24 explotacións enquisadas, aproximadamente o 29% declaran coñecer algunha 
normativa (Fig. 15), citando de forma puntual organismos como Xunta de Galicia, PAC 
ou veterinarios oficiais, aínda que en moitos casos o coñecemento é superficial ou 
parcial. Pola contra, arredor do 71 % non coñece a normativa ou afirma que “non lle dan 
información”, “non se lles obriga” ou “non saben que é preciso rexistrar ou enterrar o 
abono”. Nas observacións destaca que, aínda que a maioría segue prácticas tradicionais 
de xestión, existe falta de sensibilización e formación formal, o que implica que moitos 
gandeiros xestionan o esterco sen ter presente os requirimentos legais, aumentando o 
risco de incumprimentos involuntarios ou de prácticas pouco seguras para o medio. 

Nas próximas seccións desenvólvense algúns detalles importantes para entender mellor 
as particularidades das principais actividades gandeiras: 

4.3.4. Explotacións avícolas 

As explotacións dedícanse á recría de polos para carne ou posta (Fig. 16). Os tamaños 
varían entre 12.500 e 120.000 aves, con ciclos produtivos de entre 15 días e 4 meses 
segundo o tipo de produción (Táboa 5). No caso das explotacións para recría para 
produción de galiñas de posta, o tamaño medio é de aproximadamente 41.250 aves, 
cunha ampla variación que vai desde 10.000 ata 120.000 aves, reflectindo a presencia 
dalgunhas instalacións industriais dun tamaño importante. As explotacións para recría 
para produción de carne, algo menores, teñen unha media de 30.100 aves, cun rango 
entre 17.500 e 40.000 aves.  

Nas explotacións avícolas analizadas obsérvase un claro predominio do uso de camas 
con material vexetal, fundamentalmente viruta e serrín (Táboa 5). Este tipo de cama é 
especialmente habitual nas explotacións de recría para carne e tamén en parte das de 
recría para posta en solo. Pola contra, arredor do 31% das explotacións avícolas 
empregan sistemas sen cama, como baterías, gaiolas con bandas ou instalacións sen 

material absorbente, máis frecuentes na recría para posta en sistemas intensivos. Estes 
datos amosan dúas realidades diferenciadas dentro do sector avícola, cun impacto 
directo no manexo, volume e características do esterco xerado. 

 

Figura 16. Explotacións avícolas de Tomiño con diferentes tipos de sistema produtivo. 
 

No referente ao período de vaciado da cama nas explotacións avícolas, os datos amosan 
unha clara diferenza ligada ao tipo de sistema produtivo. Aproximadamente o 46 % das 
granxas avícolas (6 de 13) realizan o vaciado da cama ao final de cada ciclo produtivo 
Fig. 17), cunha periodicidade que varía entre 4 semanas e 4 meses, sendo o máis habitual 
entre 3 e 4 meses nas recrías para posta e entre 4 e 5 semanas na recría para carne. Pola 
súa banda, arredor do 31 % das explotacións (4 de 13) presentan vaciados moi 
frecuentes, de entre 1 e 5 días, correspondentes a sistemas en gaiola ou con bandas, 
nos que o esterco se retira de forma case continua. Finalmente, un 23% restante (3 de 
13) sitúase en valores intermedios, con vaciados cada 2–3 meses ou varias veces ao ano, 
dependendo da duración da crianza. Este reparto reflicte unha elevada heteroxeneidade 

no manexo, con implicacións directas na acumulación, almacenamento e potencial 
tratamento dos estercos. 

Táboa 5. Porcentaxes sobre diferentes aspectos na xestión dos xurros nas explotacións 
avícolas. 

Variable % Explotacións Observacións 

Tipo de cama 

Viruta/serrín: 69 %  

Sen cama (baterías ou 
gaiolas): 31 % 

Viruta/serrín nos sistemas en solo. Sen 
cama en gaiolas ou bandas. 

Período de vaciado da cama 

Ao final do ciclo: 46 % 

Frecuente (1–5 días): 
31 % 

Intermedio: 23 % 

O período depende do tipo de crianza. Máis 
frecuente en sistemas intensivos. 

Acumulación dentro da 
explotación 

Si: 77 % 

No: 23 % 

Pilas temporais no exterior das naves, 
cubertas con plástico ou mesturadas con 
viruta. 

Transporte fóra do 
asentamento 

Si: 62 % 

No: 38 % 

Levan a fincas, parcelas ou, puntualmente, 
puntos de acopio. Moitos aplican directo ao 
campo. 

Días de permanencia antes do 
destino final 

1–5 días: 46 % 

2–3 meses: 31 % 

4 semanas ou máis: 23 % 

O tempo depende do tipo de sistema, época 
do ano e dispoñibilidade de transporte. 

Tratamento previo 
Si: 31 % 

No: 69 % 

Principalmente apilado e cobertura con 
plástico (pre-compostaxe). A maioría sen 
tratamento. 

Destino final 
Abonado propio: 62 % 

Doazón/venda: 54 % 

Algúns combinan ambos destinos. 
Compostaxe formal case inexistente. 

Control/inventario de parcelas 
Si: 23 % 

No: 77 % 

Maioría sen control sistemático. 
Coñecemento informal ou baseado na 
facturación. 

Estimación anual de xurro 
Si: 31 % 

No: 69 % 

Cantidades variables. Cálculos estimados 
sen rexistro formal. 

Coñecemento da normativa 
Si: 31 % 

No: 69 % 

Limitado. Moitos gandeiros non teñen 
información ou non se senten obrigados 
porque ningún organismo llo solicita. 

Figura 17. Instalacións de extracción e apilado de xurros dentro dunha das explotacións avícolas. 

É importante sinalar que nesta categoría aprécianse baixas recentes dos titulares das 
explotacións, cunha tendencia ao descenso na cantidade de explotacións avícolas 
durante a última década. 

Nas explotacións avícolas analizadas obsérvase unha realidade que combina prácticas 
de xestión do esterco aparentemente eficientes coas limitacións na formalización e 
coñecemento normativo. Aínda que moitos gandeiros teñen unha idea aproximada da 
cantidade de xurro xerado ao ano, con estimacións que van desde volumes modestos 
ata varias decenas de toneladas en explotacións de maior tamaño, destaca que o control 
sistemático das parcelas ás que se trasladan estes xurros é case inexistente.  

Só unha minoría das explotacións leva algún rexistro sobre os residuos, que 
normalmente faise de xeito informal, mentres que a maioría confía no coñecemento 
práctico ou na facturación cando se vende o esterco (Táboa 5). 

Resulta especialmente relevante que este manexo informal convive cun alto nivel de 
descoñecemento da normativa vixente, a pesar de que esta establece obrigas claras 
sobre a correcta xestión, transporte e aplicación dos estercos. Moitos gandeiros 

declaran non recibir información suficiente ou non ter coñecemento das súas 
responsabilidades legais, o que xera unha contradición evidente: por unha banda, o 
sector cumpre prácticas tradicionais de xestión, e por outra, existe unha fenda respecto 
ás esixencias legais formais. 

A importancia destes factores é significativa no contexto da xestión de residuos 
agrícolas, xa que os xurros das explotacións avícolas, pola súa concentración, humidade 
e composición, son precisamente os residuos que se identifican como máis 
problemáticos na proliferación de moscas e outros vectores de risco sanitario. A 
ausencia de control sistemático e o descoñecemento da normativa poden comprometer 
non só a eficiencia do aproveitamento agronómico destes residuos, senón tamén a 
seguridade ambiental e sanitaria das explotacións e do entorno. 

En consecuencia, estas observacións subliñan a necesidade de fortalecer a formación e 
sensibilización do sector avícola, así como de fomentar sistemas de rexistro e 
trazabilidade máis estruturados, sen descoidar a viabilidade práctica das explotacións. 
Este enfoque permitiría maximizar o aproveitamento dos xurros como fertilizante, 
minimizar riscos de contaminación e contribuír de maneira eficaz á mitigación das 
proliferacións de moscas, mantendo un equilibrio entre cumprimento normativo e 
xestión operativa. 

4.3.5. Explotacións de vacún 

En contraste, cas anteriores, as explotacións de vacún son significativamente máis 
pequenas, cunha media de 28 animais, variando entre 5 e 58 cabezas de gando (Táboa 
4).  

Todas elas teñen un sistema de manexo con pastoreo en extensivo, é dicir, o gando pasa 
a maior parte do tempo do ano pacendo nos campos (Figs. 13 e 18), e puntualmente 
lévanse ás cortes nos períodos de nacemento e cría dos tenreiros.   

É importante sinalar que o esterco que se acumula nas cortes é relativamente pouco e 
é usado polas mesmas explotacións para o abonado das pradeiras, e ademais algúns 
deles usan xurros procedentes de granxas de polos para o abonado das mesmas. A 
maioría dos titulares das explotacións de vacún amósanse moi receptivos á implantación 
dunha planta de compostaxe local. Un deles en particular, a Comunidade Veciñal de 
Montes de Pinzás, ofrecera a súa dispoñibilidade de terreos como opción para o 
emprazamento da infraestrutura. 

Non se rexistran abandonos á actividade nesta categoría, o que podería indicar unha 
maior estabilidade do sector gandeiro de vacún tradicional fronte a outros sistemas 
produtivos máis recentes ou con maior variabilidade de mercado. Este elevado nivel de 
resposta (próximo ao 90%) tamén suxire un interese significativo por parte das 
explotacións de vacún en participar e aportar información útil para o estudo. Non 
obstante, todas elas teñen un modelo produtivo con relativamente poucos animais e en 
extensivo. 

Nas explotacións de vacún analizadas, observase un modelo de xestión de xurros 

claramente extensivo, caracterizado por un uso predominante de solo natural e 

pradarías como cama, sen sistemas intensivos de viruta ou serrín. Isto contrasta co 

sector avícola, onde aproximadamente o 69 % das granxas utiliza cama de viruta ou 

serrín, asociado a sistemas de recría en solo, mentres que nas explotacións vacúns a 

cama apenas se emprega, dado que os animais permanecen en extensivo. 

 

 

Figura 18. Explotación gandeira de vacún en extensivo. 

 

O período de vaciado e aplicación do xurro tamén reflicte diferenzas significativas. Nas 

explotacións de vacún, o esterco adoita permanecer nos asentamentos ou pilas 

temporais entre varios meses ata unha vez ao ano, dependendo do destino agrícola, 

mentres que nas explotacións avícolas o vaciado pode ser moi frecuente en sistemas de 

gaiola (1–5 días) ou ao final de cada ciclo, con periodicidades de semanas a meses. Esta 

maior temporalidade en vacún reflicte o manexo extensivo e menor intensidade de 

produción, pero tamén significa que o xurro se aplica de forma máis puntual, o que pode 

influír na distribución de nutrientes e no risco de proliferación de insectos. 

En relación co tratamento previo do xurro, nas explotacións de vacún aproximadamente 

o 40% realiza compostaxe básica ou cobertura con plástico, mentres que o 60% aplica 

directamente o xurro ao campo. Isto indica que, a pesar de que o manexo é máis natural 

e menos intensivo que no sector avícola, a formalización dos procesos de tratamento 

segue sendo limitada, sen sistemas sistemáticos de fermentación ou compostaxe 

estruturada. 

Táboa 6. Explotacións de gando vacún 

Variable % Explotacións Observacións clave 

Tipo de cama Natural/campo: 100 % 

Os animais permanecen en extensivo ou en 
pastos; uso de palla ou herba seca de forma 
puntual; non se usan sistemas intensivos de 
cama. 

Período de vaciado da 
cama 

Non aplica ou 1 vez ao ano: 
80 %2 veces ao ano: 20 % 

Nas explotacións extensivas, o xurro é retirado 
ou aplicado ao campo de forma anual ou 
semestral; non hai vaciados frecuentes. 

Acumulación dentro da 
explotación 

Si: 60 %No: 40 % 

Algúns xurros acumúlanse temporalmente en 
pilas no monte ou en parcelas propias; outros 
aplican directamente ao campo sen 
almacenamento interno. 

Transporte fóra do 
asentamento 

Si: 80 %No: 20 % 

O xurro adoita trasladarse ás parcelas propias 
ou a terceiros; en explotacións ecolóxicas, o 
transporte externo minimiza a acumulación 
interna. 

Días de permanencia 
antes do destino final 

1–5 días: 0 %2–3 meses: 
20 %4–6 meses/1 vez ao ano: 
80 % 

O xurro permanece máis tempo que nas 
explotacións avícolas, reflectindo o manexo 
extensivo e aplicacións menos frecuentes. 

Tratamento previo Si: 40 %No: 60 % 
Algúns xurros son compostados ou cubertos 
con plástico; outros aplican directamente ao 
campo sen tratamento previo. 

Destino final 
Abonado propio: 
100 %Doazón/venda: 20 % 

Principalmente aplicado en pradarías ou 
campos propios; só algunhas explotacións 
ceden pequenas cantidades a terceiros. 

Control/inventario de 
parcelas 

Si: 20 %No: 80 % 
Maioría sen control sistemático; coñecemento 
informal das parcelas onde se aplica o xurro. 

Estimación anual de 
xurro 

Si: 40 %No: 60 % 
Estimacións aproximadas; non existen 
rexistros sistemáticos. 

Coñecemento da 
normativa 

Si: 20 %No: 80 % 
A maioría dos gandeiros descoñece as obrigas 
legais; confían na práctica tradicional e na 
experiencia histórica. 

O destino final do xurro nas explotacións de vacún é maioritariamente abonado de 

terreos propios, no 100 % dos casos, cunha pequena minoría que realiza doazón ou 

cesión a terceiros. Isto contrasta coas explotacións avícolas, onde unha parte 

considerable do xurro tamén se vende ou doa a terceiros, aumentando a complexidade 

de trazabilidade e control. Neste sentido, o sector vacún mostra unha xestión máis 

centralizada e directa, pero con máis risco de acumulación prolongada en pilas 

temporais se non se controla adecuadamente. 

Un aspecto crítico é que, ao igual que nas explotacións avícolas, existe unha falta de 

control sistemático das parcelas e un descoñecemento importante da normativa, a 

pesar de que esta establece obrigas claras sobre transporte, almacenamento e 

aplicación de xurros. Só o 20 % das explotacións vacúns declara levar algún rexistro das 

parcelas e coñecer a normativa, fronte ao 23–31 % no sector avícola. Este contraste 

evidencia que, aínda que os volumes xerados por vacún son menores e menos 

concentrados que os avícolas, a falta de formalización e a trazabilidade segue sendo 

unha limitación importante para unha xestión adecuada de residuos e a prevención de 

problemas ambientais. 

En resumo, o sector vacún mostra un modelo máis extensivo e centralizado, con menor 

intensidade e riscos ambientais inmediatos que o sector avícola, pero comparte coa 

avicultura a carencia de formalización e coñecemento normativo, aspectos cruciais para 

optimizar a xestión de xurros, cumprir a lexislación e minimizar impactos ambientais e 

sanitarios. 

Ademais do anterior é moi importante sinalar que, a diferenza das explotacións avícolas, 

nas explotacións de vacún o xurro non sempre é un excedente que precise ser retirado, 

senón que en moitos casos estas explotacións teñen unha demanda de abono para 

manter a fertilidade das pradeiras e os pastos. Debido a esta necesidade, é habitual que 

adquiran abono procedente de explotacións avícolas, especialmente viruta ou serrín 

mesturado con xurro, para complementar os nutrientes do chan. Esta dinámica explica 

por que nas explotacións de vacún non se adoita doar nin vender o esterco, xa que o 

utilizan directamente nas súas propias parcelas e aseguran así a dispoñibilidade de 

fertilizante para a alimentación do gando. Este intercambio evidencia a 

interdependencia entre sectores e subliña a relevancia de xestionar o xurro non só como 

residuo, senón tamén como recurso agrícola esencial. 

4.3.6. Explotacións de porcino 

As explotacións de porcino analizadas obsérvase un modelo de xestión semi-intensivo a 
intensivo, con granxas de tamaño pequeno a medio, con 24 a 800 cabezas (Táboa 4), 
dependendo se se trata de cortes de trato ou pequenas explotacións familiares. 
Ademais, hai explotacións de tipo equino ou mixto (vacún, porcino, ovino e aves), que 
representan casos minoritarios e de tamaño limitado. 

O uso de cama en porcino é heteroxéneo: unha explotación utiliza serrín sobre 
pavimento, outra mestura viruta con outros estruturantes e noutra os animais pacen no 
campo (Fig. 19). A cama serve tanto para absorción da humidade como para facilitar a 

recollida do xurro, sendo unha práctica necesaria para manter condicións hixiénicas nas 
cortes. 

O vaciado é relativamente frecuente: unha explotación retira o xurro 3 veces por 
semana, mentres que outra utiliza un sistema de lavado das cortes con recollida en fosa 
cada 8–10 días, trasladando posteriormente o xurro a cisterna para abonado cada 2–3 
meses.  

Nestas explotacións, o xurro acumúlase temporalmente, ben en bolsas ou capachos 
pechados con plástico ou en fosas colectoras. A acumulación é máis controlada que nas 
explotacións avícolas, debido a que os volumes son menores e o manexo máis 
centralizado. Non obstante, as prácticas seguen sendo informais, sen rexistros 
sistemáticos do tempo de permanencia ou do destino final inmediato. 

  

Figura 19. Explotación de porcino en extensivo con cama natural (arriba) e nunha explotación de cortes 
de trato con cama de pavimento e serrín (abaixo). 

O transporte do xurro ás parcelas ou campos é habitual en ambas explotacións. Case 
todas as explotacións de porcino trasladan o xurro a un destino externo para aplicación 

ou compostaxe parcial. Unha das explotacións realiza pre-compostaxe, mesturando o 
xurro con estruturantes (viruta ou follas) e cubríndoo con plástico, mentres que outra 
simplemente transporta o xurro despois de sacalos da fosa. O xurro destínase 
principalmente a abonado de terreos propios, aínda que tamén se mencionan doazóns 
puntuais ou venda a terceiros. A utilización interna reflicte unha dependencia directa do 
xurro como fertilizante para campos propios.  

As explotacións proporcionan estimacións aproximadas de 1 a 10 toneladas ao ano, 
dependendo do número de animais e da frecuencia de limpeza das instalacións, sen 
rexistros sistemáticos. 

4.3.7. Percepción das explotacións gandeiras sobre as causas da 
problemática e as posibles solucións 

A análise do bloque B da enquisa dirixida aos gandeiros permitiu ir máis alá da descrición 
das prácticas actuais e achegarse á percepción, actitudes e oportunidades de mellora no 
conxunto das explotacións gandeiras estudadas.  

Un dos aspectos máis salientables é que, mesmo en explotacións onde non existen 
problemas recorrentes de moscas, existe unha conciencia crecente de que o abonado 
con xurros pode actuar como factor desencadeante, especialmente cando coinciden 
altas temperaturas, elevada humidade e períodos de acumulación prolongada. Este 
recoñecemento non sempre vai acompañado dun coñecemento técnico preciso, pero si 
dun entendemento empírico baseado na experiencia directa, o que supón un punto de 
partida moi relevante para introducir cambios efectivos nas prácticas de xestión. 

No que respecta ás infraestruturas de compostaxe, os resultados mostran que a súa 
presenza é limitada, mais destaca un dato especialmente interesante: en varias 
explotacións que non dispoñen formalmente de instalacións de compostaxe, xa se están 
a realizar prácticas que poderían considerarse pre- compostaxe, como a mestura do 
xurro con materiais estruturantes, a formación de pilas e a cobertura con plástico. Isto 
indica que existe unha adaptación espontánea ás necesidades reais de xestión do 
residuo, aínda que non sempre se incorpore a compostaxe como un proceso natural e 
fundamental nas explotacións. Esta situación abre unha oportunidade clara para a 
valorización e mellora de prácticas xa existentes, mediante pequenas adaptacións 
técnicas que poderían ter un impacto significativo na redución de olores, insectos e 
perdas de nutrientes. 

Outro aspecto relevante, que non fora destacado anteriormente, é que a disposición a 
participar en iniciativas conxuntas ou en procesos individualizados non responde 
unicamente a motivacións ambientais ou sanitarias, senón tamén a criterios económicos 
e operativos. Varias explotacións sinalan implicitamente que unha xestión máis 
estruturada do xurro, especialmente a través da compostaxe, podería facilitar o 
almacenamento, reducir volumes e mellorar a aceptación social da actividade gandeira 
no entorno inmediato. Isto resulta especialmente significativo nas zonas con maior 
densidade de explotacións, onde a convivencia coas poboacións próximas é un factor 
crecente de preocupación. 

Finalmente, a combinación dunha percepción clara do problema das moscas, unha 
infraestrutura de partida aínda insuficiente pero con prácticas incipientes, e unha 
elevada disposición á colaboración, debuxa un escenario no que a implantación de 
programas de acompañamento técnico, demostración práctica e cooperación entre 
explotacións podería ter un impacto moi elevado. Este enfoque permitiría transformar 
o xurro, percibido habitualmente como un residuo problemático, nun recurso mellor 
xestionado, reducindo de forma efectiva os riscos asociados ás proliferacións de moscas 
e mellorando a sustentabilidade global das explotacións. 

5.  DISCUSIÓN 

 

Os resultados obtidos a partir das enquisas realizadas aos veciños, ao sector agrario e 

ao sector gandeiro permiten ofrecer unha visión integrada e contrastada da 

problemática asociada á xestión dos xurros e á proliferación de moscas no ámbito de 

estudo. A análise conxunta evidencia que se trata dun fenómeno complexo, no que 

conflúen factores técnicos, organizativos, perceptivos e territoriais, e no que existen 

diferenzas significativas entre sectores, así como puntos de converxencia que deben ser 

tidos en conta no deseño de medidas correctoras. 

 

O impacto das proliferacións de moscas na vida cotiá da veciñanza é significativo e 

recorrente, condicionando de maneira directa o benestar nos fogares afectados. A 

frecuencia das proliferacións é alta, con episodios repetidos ao longo do verán e, en 

moitos fogares, cunha presenza practicamente continua, sen períodos claros de 

desaparición. A duración varía desde varios días ata semanas, e en non poucos casos 

descríbese como persistente durante meses, reaparecendo de forma cíclica asociada a 

episodios de calor, humidade ou determinadas prácticas agrarias. A maioría das persoas 

que responderon ás enquisas declararon ter episodios de alta presenza de moscas nas 

súas vivendas nos últimos anos, sinalando que estes se manifestan habitualmente en 

forma de picos intensos de varios días ou semanas, principalmente entre maio e 

outubro, coincidindo coas altas temperaturas e coa época de abonado. Esta situación 

tradúcese en molestias continuadas, limitación do uso de espazos interiores e 

exteriores, necesidade de medidas de control doméstico e unha percepción xeralizada 

de deterioro da calidade de vida, xerando ademais preocupación e tensión social nos 

períodos de maior incidencia. 

 

Pola súa banda, o sector agrario presenta unha posición máis heteroxénea. As 

explotacións agrícolas amosan un interese claro polo uso do xurro como fertilizante, 

recoñecendo o seu valor agronómico e a súa importancia para manter a produtividade 

das pradeiras e cultivos. Non obstante, tamén se detecta unha variabilidade 

considerable nas prácticas de aplicación, nos tempos de incorporación ao solo e no 

coñecemento detallado da normativa vixente. En varios casos, a xestión do abono 

realízase seguindo criterios tradicionais ou de experiencia acumulada, máis que 

protocolos técnicos estandarizados, o que pode contribuír, en determinadas condicións, 

a incrementar os riscos de emisións, cheiros e proliferación de insectos. 

 

No que respecta ao sector gandeiro, os resultados evidencian diferenzas claras segundo 

o tipo de explotación. As explotacións avícolas destacan pola elevada produción de 

esterco, pola necesidade frecuente de retirada do material e pola dependencia de 

terceiros para a súa valorización agrícola. A pesar de manexar volumes significativos, 

obsérvase unha falta de control sistemático das parcelas de destino e un coñecemento 

limitado da normativa, unha situación que resulta contrastante e, en certa medida, 

contraditoria coas obrigas legais existentes. Pola contra, nas explotacións de vacún e 

porcino, especialmente as de carácter extensivo, o esterco adoita ser empregado 

maioritariamente nas propias parcelas, cunha percepción menor do residuo como 

problema, aínda que tamén con prácticas pouco formalizadas e cun seguimento 

documental limitado. 

 

Un elemento transversal que emerxe con forza é que, a pesar das diferenzas entre 

sectores, existe unha conciencia crecente de que a xestión inadecuada dos xurros pode 

estar relacionada coa proliferación de moscas, aínda que non sempre se identifique 

como causa única. Este recoñecemento convive cunha disposición notable a participar 

en iniciativas de mellora, especialmente aquelas baseadas na compostaxe, na 

cooperación entre explotacións e no acompañamento técnico. A existencia dun 

proxecto local para a implantación dunha planta de compostaxe refórzase neste 

contexto como unha oportunidade realista e ben aliñada coas expectativas detectadas 

nas enquisas. 

 

En conxunto, o conflito percibido polos veciños, as necesidades agronómicas do sector 

agrícola e as limitacións operativas do sector gandeiro non son realidades illadas, senón 

partes dun mesmo sistema territorial. A mellora da xestión dos xurros require, por tanto, 

solucións integradas, baseadas na formación, na clarificación das responsabilidades 

normativas, na valorización dos residuos como recurso e na creación de espazos de 

colaboración entre os distintos actores. Só desde esta aproximación será posible reducir 

de forma sostida os episodios de proliferación de moscas e avanzar cara a un modelo 

máis sostible e socialmente aceptado de xestión dos estercos. 

6. MEDIDAS A ADOPTAR PARA A REDUCIÓN DA PROBLEMÁTICA 
AMBIENTAL E A MELLORA DA CONVIVENCIA DO SECTOR PRIMARIO E 
A VECIÑANZA DO CONCELLO DE TOMIÑO 

 

Á vista dos resultados obtidos nas enquisas á veciñanza, ao sector agrario e ao sector 
gandeiro, así como da análise técnica das prácticas actuais de xestión dos xurros e outros 
residuos, considérase necesario propoñer un conxunto de medidas integradas que 
permitan reducir a problemática ambiental asociada, en particular a proliferación de 
moscas, e mellorar a convivencia entre a actividade do sector primario e a poboación 
residente no Concello de Tomiño. Estas medidas deben abordarse desde unha 
perspectiva preventiva, colaborativa e adaptada á realidade territorial. 

En primeiro lugar, resulta fundamental reforzar a mellora das prácticas de xestión dos 
xurros nas explotacións gandeiras, especialmente nas avícolas, debido ao elevado 
volume de esterco xerado e á súa maior capacidade de provocar episodios de 
proliferación de insectos. Recoméndase priorizar a compostaxe do esterco, evitar 
acumulacións prolongadas no interior ou nas inmediacións das explotacións e garantir 
un manexo adecuado das pilas temporais. A incorporación de materiais estruturantes e 
a correcta aireación poden contribuír a reducir a humidade e as condicións favorables á 
cría de moscas, ao tempo que melloran a calidade do material para o seu uso agrícola. 

En segundo lugar, considérase imprescindible avanzar cara a unha xestión máis 
estruturada e documentada do destino dos xurros, fomentando o control ou inventario 
das parcelas nas que se aplican, aínda que sexan propias ou de terceiros. Este rexistro, 
ademais de facilitar o cumprimento da normativa vixente, permitiría mellorar a 
planificación dos abonados, evitar aplicacións en períodos inadecuados e reducir os 
impactos sobre o entorno habitado. Para iso, resulta clave acompañar ao sector cunha 
labor informativa clara e accesible, que axude a comprender as obrigas legais e as boas 
prácticas recomendadas. 

Unha medida estratéxica de especial relevancia é o impulso á valorización dos xurros 
mediante procesos de compostaxe, tanto a nivel individual como colectivo. A posta en 
marcha dunha planta de compostaxe local, promovida por iniciativas locais, constitúe 
unha oportunidade realista para canalizar parte dos estercos xerados, reducir volumes, 
estabilizar o material e obter un produto final máis seguro e aceptable desde o punto 
de vista ambiental e social. Este proxecto pode servir como experiencia piloto, 
demostrando a viabilidade técnica e económica da compostaxe e favorecendo a 
adhesión progresiva doutras explotacións. 

De forma complementaria, recoméndase fomentar a cooperación entre explotacións 
gandeiras e agrícolas, facilitando acordos estables para o uso do compost ou do esterco 
tratado no abonado de pradeiras e cultivos, en condicións controladas. Esta 
coordinación permitiría reducir a aplicación de xurros frescos, especialmente en épocas 
sensibles, e contribuíría a pechar o ciclo de nutrientes a nivel local, reforzando un 
modelo de economía circular. 

Ademáis do apoio e posible colaboración futura co proxecto da planta de compostaxe 
local iniciada por unha das empresas locais, un dos resultados máis salientables e de 
maior valor estratéxico conseguido con este proxecto foi a identificación dun interese 
crecente por parte dalgunhas explotacións avícolas en avanzar cara a modelos de 
compostaxe in situ, incorporando cambios reais na xestión dos seus residuos orgánicos 
co apoio do persoal da Universidade de Vigo e do Concello de Tomiño. Este avance non 
se limitou a unha manifestación teórica de intencións, senón que en varios casos se 
traduciu en medidas concretas adoptadas polas propias explotacións, evidenciando un 
cambio progresivo de enfoque, desde a consideración do esterco como un residuo 
problemático cara á súa valorización como recurso. 

Así, algunhas explotacións avícolas comezaron a destinar espazos específicos dentro 
da súa propia infraestrutura para a acumulación controlada do esterco, para favorecer 
o proceso de compostaxe. Estas áreas, aínda que non sempre concibidas inicialmente 
como instalacións de compostaxe formal, permiten a formación de pilas, a mestura do 
esterco con materiais estruturantes como viruta ou serrín e a súa cobertura con lonas, 
reducindo a humidade, os olores e a atracción de insectos. Este tipo de actuacións supón 
un primeiro paso fundamental cara á compostaxe, ao crear condicións máis favorables 
para a descomposición aerobia do material é a subsecuente redución de proliferacións 
de moscas. 

Xunto coa adaptación de infraestruturas, detectouse tamén un cambio significativo no 
modelo de xestión dos residuos, especialmente no que respecta aos tempos de 
almacenamento e ao destino final do esterco. En lugar de priorizar a saída inmediata do 
xurro fresco cara a terceiros, algunhas explotacións optan por reter o material durante 
un período controlado, permitindo a súa maduración antes da entrega ou aplicación. 
Esta decisión, motivada tanto por razóns sanitarias como ambientais, contribúe de 
forma directa á redución do risco de proliferación de moscas e á mellora da calidade 
agronómica do produto final. 

Este proceso de cambio foi acompañado polo diálogo motivado pola Mesa de Traballo, 
ademais, dunha maior apertura á innovación e á colaboración, con explotacións que 
manifestaron a súa disposición a participar en iniciativas conxuntas, compartir 
experiencias e recibir asesoramento técnico para optimizar os procesos de compostaxe. 
A capacidade de adaptar estruturas existentes, sen necesidade de grandes 
investimentos iniciais, foi identificada polos propios gandeiros como un factor clave para 
a viabilidade destas prácticas. 

En conxunto, o impulso á compostaxe in situ nas explotacións avícolas pode 
considerarse un dos logros máis importantes do proxecto, ao demostrar que é posible 
introducir melloras substanciais na xestión dos estercos desde o propio sector, de 
maneira progresiva e adaptada á realidade produtiva. Este avance non só contribúe á 
redución dos impactos ambientais e das molestias á veciñanza, senón que senta as bases 
para un modelo máis sostible, eficiente e socialmente aceptado de xestión dos residuos 
gandeiros no territorio. 

No ámbito da convivencia coa veciñanza, considérase esencial mellorar a comunicación 
e a planificación das actuacións agrarias, promovendo, sempre que sexa posible, a 

información previa sobre períodos de abonado ou movemento de estercos. Este tipo de 
medidas, sinxelas pero eficaces, poden reducir a percepción de conflito, aumentar a 
comprensión mutua e mellorar a aceptación social da actividade gandeira, sen prexuízo 
da súa viabilidade económica. 

Finalmente, resulta necesario reforzar a formación e o acompañamento técnico 
continuado, tanto en materia de normativa como de boas prácticas ambientais, así 
como promover accións de sensibilización conxuntas dirixidas ao sector primario e á 
veciñanza. Consideramos e traballamos activamente para que o obxectivo non sexa 
inicialmente sancionador, senón preventivo e pedagóxico, favorecendo un cambio 
progresivo nas prácticas e unha maior corresponsabilidade na xestión dos residuos 
orgánicos. En conxunto, a aplicación coordinada destas medidas permitiría avanzar de 
maneira efectiva cara á redución da problemática ambiental detectada e á mellora 
sostida da convivencia no Concello de Tomiño. 

ANEXO I. ENQUISAS 

  

 

ENQUISA PARA A VECIÑANZA DE TOMIÑO 

   

PROMOVIDA POLO CONVENIO ENTRE O CONCELLO DE TOMIÑO E O GRUPO DE 

BIOLOXIA AMBIENTAL DA UNIVERSIDADE DE VIGO 

  

Bloque A 

  

1.     Dispón de fincas de cultivo? NON______________ SI_________ 

   En caso afirmativo: 

  
2.     Que tipo de cultivo/s e canta superficie (en m2)? Se dispón de varios escriba os datos 
por separado:   __________________________________________________________ 

 3.     Con que produto(s) fertiliza os cultivos, horta, macetas ou invernadoiros? No caso 
de fertilizante comercial, indique o nome do produto. No caso de abono procedente 
dunha explotación gandeira ou cortello, pode indicar de que animais procede? 

4.     No caso de obter o abono dunha explotación gandeira:  

Compra ou recibe por doazón? 

Recibe co abono algún tipo de documentación sobre a súa composición? 

5.     En que época fertiliza o/os cultivos?  

6.     Con que frecuencia fertiliza o/os cultivos? 

7.     Acumula o fertilizante no campo antes de aplicalo ao chan? Non        Si  _ _ _  De 

que forma? (tempo de repouso, se fai pilas ou o estende directamente, se o mestura 

co chan ou o deixa en superficie, etc.) 

 

Bloque B. 

  

8.     Tivo episodios de proliferación abundante de moscas na súa casa? 

Non___________ Si________ 

9.     Cantos no ultimo ano? ________ 

 10.  Comunicounos ao Departamento de Medio Ambiente do Concello de Tomiño? 

Non___________ Si________ 

  

11.  Podería indicar a época na que se produciron (mes)?   

12.  Cantos días duraron os episodios?___________________________________ 

13.  En canto a intensidade do evento estime cantas moscas por dm2 (mais ou menos 

a superficie da palma da man) considera que podería haber nas zoas de maior 

densidade? 

a)     0 a 1          _______ 

b)     1 a 3          _______ 

c)      3 a 5          _______ 

d)     5 a 10        _______ 

e)     > 10          _______ 

 14.   Os estudos sinalan que un dos motivos responsables das proliferacións de moscas 
no noso Concello son as prácticas inadecuadas de abonado. Vostede, como usuario de 
abonos que faría? Marque cunha X o que considere adecuado no seu caso. 

___ Seguiría usando os abonos do xeito en que o fixo nos últimos anos. 

___ Compraría abonos naturais e non problemáticos producidos nas 
propias explotacións gandeiras. 

___ Compraría abonos naturais e non problemáticos producidos nunha 
planta de compostaxe local centralizada. 

___ Pasaría a comprar abonos industrias 

___ Deixaría de abonar os meus cultivos 

15.  En canto ó entorno da súa vivenda: 

 Ten árbores na súa finca (cantas)? 

NON____________SI_________Número______ 

Ten arbustos na súa finca (cantos)? 
NON______________SI_________Número______ 

 Hai árbores arredor da súa finca? NON______________ SI_________ 

 Hai explotacións agrarias (plantacións) cerca? NON______________ 
SI_________De que?__________________________ 

 Hai explotacións gandeiras (granxas) cerca? NON______________ 
SI_________De que?__________________________ 

 16.  Os estudos sinalan que outro dos motivos responsables das proliferacións de 
moscas é a falta de depredadores de insectos, pola deforestación. Marque cunha X o 
que considere que podería facer na súa finca. 

  

___ Plantar árbores e/ou arbustos. 

___ Colocar caixas niño. 

___ Outros:______________________________________________________ 

  

 Comentarios:  

ENQUISA PARA O SECTOR AGRARIO PROFESIONAL DE TOMIÑO 

   

PROMOVIDA POLO CONVENIO ENTRE O CONCELLO DE TOMIÑO E O GRUPO DE 

BIOLOXIA AMBIENTAL DA UNIVERSIDADE DE VIGO 

 
 

1.       Que plantas cultiva? Como?  

2.      De Que superficie (m2) dispón:_________________ 

3.      Con que produto(s) fertiliza os cultivos? No caso de fertilizante comercial, 

pode indicarnos o nome do produto, marca e provedor? No caso de abono 

procedente dunha explotación gandeira ou cortello, pode indicar de que animais 

procede? 

 4.      No caso de obter o abono dunha explotación gandeira: ¿Compra ou recibe por 
doazón? 

5.      En que época fertiliza o/os cultivos?  

 6.       Con que frecuencia fertiliza o/os cultivos? 

7.     Acumula o fertilizante no campo antes de aplicalo ao chan? Non          Si       ¿De 

que forma? (tempo de repouso, se fai pilas ou o deposita directamente, se o mestura 

co chan ou o deixa en superficie etc.) 

 8.     Por favor, explique as ferramentas e a infraestrutura que emprega para aplicar o 
abono, e a forma como o aplica (durante o transporte e a aplicación. Ex. fresado, pa, 
outros) 

9.      ¿Con que regularidade fai analíticas dos solos do seus campos de cultivo? 

10.  Coñece as proporcións e composición do fertilizante que precisan os seus 

solos e cultivos? Non          Si ___            

 

11.  Aplica produtos insecticidas aos seus cultivos? Non          Si       Con que 

frecuencia? 

12.  Os estudos sinalan que un dos motivos responsables das proliferacións de 

moscas no noso Concello son as prácticas inadecuadas de abonado. Vostede, como 

usuario de abonos que faría? Marque cunha X o que considere adecuado no seu 

caso. 

___ Seguiría usando os abonos do xeito en que o fixo nos últimos anos. 

___ Compraría abonos naturais e non problemáticos producidos nas propias 
explotacións gandeiras. 

___ Compraría abonos naturais e non problemáticos producidos nunha planta de 
compostaxe local centralizada. 

___ Pasaría a comprar abonos industrias 

___ Deixaría de abonar os meus cultivos 

  

Tamén sinalan que outro dos motivos responsables das proliferacións de moscas é a 

falta de depredadores de insectos, pola deforestación. Marque cunha X o que 

considere que podería facer na súa plantación. 

  

       ___ Plantar árbores e/ou arbustos. 

___ Colocar caixas niño. 

___ Outros:______________________________________________________ 

ENQUISA PARA O SECTOR GANDEIRO DE TOMIÑO 

   

PROMOVIDA POLO CONVENIO ENTRE O CONCELLO DE TOMIÑO E O GRUPO DE 

BIOLOXIA AMBIENTAL DA UNIVERSIDADE DE VIGO 

  
 

Bloque A 

  

1.  Que tipo de gando ten? 

  
 2.  Cabezas de gando aproximada: ___________________________ 

 3.  Pode describir que tipo de cama teñen os animais dentro do recinto? 

 4.    Na súa granxa mestúrase a parte sólida coa líquida? Non_______ SI________ En 
caso afirmativo explique o seu manexo e destino: 
_______________________________________________________________________ 

5.    Con  que  frecuencia  saca  os  xurros  do  recinto?  (Se  é  diferente  segundo  a 

estación, , pode especificalo?) 

6.  Deposita e acumula os xurros dentro do mesmo asentamento? Non_______ 

SI________ De que forma? 

_______________________________________________________________________

7.  Transporta  os  xurros  a  un  lugar  fóra  do  asentamento  para  a  súa  acumulació

n  Non_______ SI________ 

Cantos días permanecen alí antes de levalos ao seu destino final? (Se é diferente 

segundo a estación, pode especificalo?) 

8.  Somete os xurros a algún tratamento antes do seu transporte ao destino final? 

Non_______ SI________. No caso afirmativo, a que tratamento/s? 

9.  Cal é o destino final dos xurros? (Doazón/Venda directa para horta, Doazón/Venda 

directa para cultivo profesional, Abono de terreos propios) Outro/s      Cal/es? 

10.       Con que frecuencia se transportan os xurros do asentamento ao destino final? 

11.       Leva un control ou inventario das parcelas ás que se levan os xurros? 

Non   Si            Observacións/Aclaracións: 

12.       Podería facer unha estimación da cantidade (Toneladas) de xurro que produce o 

ano:  

13.       Cal e o período medio de vaciado das camas:_________ 

14.       Coñece a normativa que afecta á utilización dos estercos para abonado (como se 
chama, etc)? Non         Si            Observaciións/Aclaracións: 

15.       Tivo algunha inspección no último ano? Non             Si            De que 

organismo?:  

En caso negativo, cando foi a última vez que tivo unha? _____De que 

organismo?___________  

   

Bloque B (grandes gandeiros) 

 1.  Cree que o abonado con xurros pode estar relacionado coas proliferacións de 
moscas? Non_____  Si_____ 

En caso afirmativo, Marque cunha X o que considere que podería facer dende a súa 

granxa. 

___ Compostar os xurros antes de entregalos. 

___ Asegurarse de que se composten ou se tapen polos usuarios (seguindo a 

Guía de Boas Prácticas da Xunta de Galicia). 

___ Outros:______________________________________________________ 

  

2.  As instalacións da súa explotación teñen infraestruturas para compostar os xurros? 

Non_____  Si_____ 

En caso afirmativo, fai uso delas para producir compost? Non_____  Si_____ 

3.  Participaría nunha iniciativa conxunta para o procesamento de xurros co fin de 

compostalos antes de ser empregados polo sector agrícola? Non_____  Si_____ 

4.  Gustaríalle participar nun proceso individualizado para o diagnóstico e potencial 

deseño das instalacións de compostaxe? Non_____  Si_____ 

  

  



MESA DE TRABALLO POLA CONVIVENCIA DO SECTOR AGRO-COA VECIÑANZA 

 

52 

 

 

 

ANEXO II. LISTA DE CONTACTOS 

 TITULAR DA EXPLOTACIÓN ENDEREZO TIPOLOXÍA TELÉFONO  
CONTACTO 

CONFIRMADO 
OBSERVACIONES 

Ana Belén Pereira Carrera Gandara 32 Goián Avicultura recria para carne 670 873 743   Ya no tiene esta actividad 

Jose Carlos Fernández Álvarez Avenida Brasil 3 Goián avicultura recria para carne 630 331 633   

Jose Carlos Claro Penedo Rotea 13 Vilamean avicultura recria para carne 652643680  

Maria Pilar Verísimo Barreiro Silvosa 12 Vilamean  avicultura recria para carne 626 460 349   

Jorge Maria Vaquero Troncoso Tollo 60 Goián avicultura recria para carne   

Andrea González Fernández Cristelos 21 Barrantes  avicultura recria para carne 986 68 51 44   

Roberto Domínguez Lemos Pousadela 12 Tomiño avicultura recria para carne   

Maria Fernanda Cuña Piñeiro Souto 11 Tebra avicultura recria para carne  986 68 53 01   

Raul Calzado Álvarez Freixoal 9 Barrantes avicultura recria para ovos 986 63 31 72 629267805  

Ana María Gayoso Alonso Pazo 28 Barrantes  avicultura recria para ovos 986 62 26 99 699862456  

Maria Rocio Lago Oliveira 
Avenida Ordoñez 27, 1ºC, 
Goián avicultura recria para ovos 690 759 847   

Maria del Carmen Martínez 
Penedo Outeiro 28 Tebra avicultura recria para ovos 986 62 43 91   

Maria Josefa Álvarez Álvarez Tabordela 5 Piñeiro avicultura recria para ovos 647 959 648  
La explotación está a nombre de la hija, pero lo 
lleva el padre Juan Álvarez Barreiro 

Alex Domínguez Diz 
Rúa A Guarda 18 3ºA, 
Tomiño avicultura recria para ovos 606 337 744 664609803 

La explotación en realidad la llevan los padres, 
Jose Luis Dominguez y Mercedes. 

Eladio Calzado Santos Souto 8 Randufe avicultura recria para ovos   

Maria Angeles Lorenzo Nogueira Lubian 1 Tebra avicultura recria para ovos 986 62 41 31   

Avicola Mourís S. L.  Cotro 4 Tomiño avicultura recria para ovos 619 318 654   

Franciso Javier Álvarez Carrero Avenida Ordoñez 87 Goián avicultura recria para ovos 647 144 024   Ya no tiene esta actividad 

Maria Angeles Bouzas Blanco Mosteiro 19 Barrantes  avicultura recria para ovos 665 662 777   

Candida Martínez Iglesias Carballal 2 Tebra 
Avicultura. Pavos para 
carne 986 62 40 22   Ya no tiene esta actividad 

San José de la Levada Torrón Kiwi    

El Reboullo Tomiño S.A.T.  Aldea sn Forcaldela Kiwi    

Kiwis de Burgueira S.L. San Bieito 38 Tomiño Kiwi    

Kiwi Atlántico S.A. Portaris 8 Lois Ribadumia Kiwi    

Ouroverde 2013 S.L.  A pedra 20 Tomiño Kiwi    

Ramón Verde  Kiwi    

Granja el Pego S.L. Gandara 4 Tomiño Porcino 670 661 884   

Maria Auxiliadora Portela Lage Estrada 17 Currás vacun carne 986 63 31 65   

Abel Montes Patricio Baceiro 8 Amorín vacun carne 697 447 427   

Yago López Martínez Achan 12 Taborda vacun carne 986 62 26 04   

Mercedes Gómez González Pazo 21 Barrantes vacun carne    

Maria Pilar Vaz Aloso Vilachan 2 Tomiño vacun carne  
 986 62 22 08 / 667 755 

460  

Ana Isabel González Cerqueira Videira 13 O Rosal vacun carne 650 618 887   

CMVMC Pinzas Muros 11 Pinzás vacun carne  622 162 776   

Miguel Amaro Mariño Soutelo 33 Goian 
vacun carne / porcino / 
polos carne 670 599 960   

Gandería Os Bravos Granxola 23 Estás vacun carne/ ovino /cabrun 722 282 038   

Furancho Goian Furancho Viñedo    

Santiago Ruiz S.A.U 
rúa viticultor Santiago Ruiz 
3 Tabagón O Rosal Viñedo 607 462 040   

Viñedos Altos de Torona S.L. 
Estrada puxeiros a 
peinador 59 Tameiga Mos Viñedo 619 590 946 

682188370 
aliciagarcia@hogomar.es  

Bodegas Altos de Torona S.A.U 
Carretera Tui A Guarda 45 
As Eiras O Rosal Viñedo 619 590 946   

Veigas do Miño S.L.  
Carregal de arriba 
15  Amorín Viñedo 672 419 306  

No acepta ni visita ni chamada, enviei a enquisa 
por correo con data límite 31/10/25 para enviar 
cuberta. No respondeu. 

Viñas e Terras do Pazo S.L.  
Avenida de Ordoñez 47 
Goián Viñedo 686 533 501   

Viñas e adegas galegas S.L.U.  
O monte sn Meder 
Salvaterra do Miño Viñedo    

Bodegas Terras Gauda S.A.  
Carretara Tui A Guarda 46 
Eiras O Rosal  Viñedo  

986621001 Emilio 
Rodríguez  

Terras Gauda viñedos S.L. 
Carretara Tui A Guarda 
55  O Rosal  Viñedo    

Vidaplan S.L. Monte 8 Currás Viveiro 609 805 428   

Cultivos Casaita S.L. Santa Rosa 2A Tomiño Viveiro 699 499 196   

Viveros Nilo S.L. Lago sn Figueiró Viveiro 628 174 489   

Viveros rio Tollo S.L. Tollo 47 Goián Viveiro 986 60 37 09   

Viveros Rocha S.L.  Tomada 19 Taborda Viveiro 609 809 067   

Viveros Juan Peixoto S.L.  San Lourenzo 41 Goián Viveiro 609 814 080   

Vivaz Plant Avenida Ordoñez sn Goián Aguacate 687 553 522 640257101 Juan Ángel  

